
Artıq 28 ildir ki, Azərbaycan 
müstəqillik yollarında inamla 
addımlayır. Söz yox ki, qazanıl-
mış uğurlar ulu öndərin ölməz 
ideyalarından güc alır. Heydər 
Əliyev deyirdi: "Müstəqilliyi əldə 
etmək böyük nailiyyət olduğu kimi, 
onu yaşatmaq və əbədi etmək 
ondan da böyük nailiyyətdir, 
ondan da çətin bir işdir". Bu 
çətin və məsuliyyətli işi öz 
çiyinlərində irəliyə doğru aparan 
ulu öndər dəfələrlə bildirmişdi ki, 
Azərbaycanın müstəqilliyi əbədidir, 
dönməzdir.

Müstəqilliyin ilk illərində 
Azərbaycan ciddi sınaqlar-
la qarşılaşdı. Ölkədə təhsil 
müəssisələrinin maddi-texniki 
bazasının dağılması tendensi-
yası hökm sürürdü, dərsliklərin 
şagirdlərə pulsuz verilməsi dayan-
dırılmışdı, uşaqların icbari təhsilə 
cəlb olunması səviyyəsi aşağı 
düşmüşdü. Dağlıq Qarabağ və 
ətraf rayonların işğalı nəticəsində 
220 körpələr evi, 616 ümumtəhsil 
məktəbi, 35 məktəbdənkənar 
təhsil müəssisəsi, 11 peşə 
məktəbi, 9 orta ixtisas məktəbi, 
1 ali məktəb, 3 ali məktəb filialı 
dağıdılmışdı. 

Ulu öndərin böyük səyi 
nəticəsində 1994-cü il mayın 
12-də atəşkəs elan edildi və 
ölkədə siyasi sabitliyin bərpası 
və iqtisadiyyatın dirçəlişi 
istiqamətində müəyyən addımlar 
atıldı.

1992-ci ildə Tələbə Qəbulu 
üzrə Dövlət Komissiyası (TQDK) 
yaradıldı, 1992–1993-cü tədris 
ilində TQDK tərəfindən ali 
məktəblərə ilk tələbə qəbulu 
keçirildi. Müstəqilliyin ilk illərində 
bu istiqamətdə ciddi çətinliklər 
olsa da, ümummilli lider Heydər 
Əliyevin diqqəti və qayğısı 
nəticəsində bu proses daha da 
təkmilləşdirildi, qaydalarda əsaslı 
dəyişikliklər edildi.

1993–1994-cü tədris ilindən ali 
təhsildə 4 illik bakalavriatura və 2 
illik magistratura sisteminə keçildi. 

1997-ci ildə bakalavriaturanın ilk 
buraxılışı oldu, eyni zamanda, 
həmin il ilk dəfə olaraq magistr 
hazırlığına başlandı. Məhz Heydər 
Əliyevin təşəbbüsü ilə ölkədə ali 
təhsil müəssisələrinin şəbəkəsinin 
genişləndirilməsi istiqamətində 
əsaslı addımlar atıldı, bir sıra ali 
təhsil müəssisələri yenidən qurul-
du və universitet statusu aldı.

Müstəqilliyimizin ilk illərində 
təhsil sistemində yeniliklərdən 
biri də özəl təhsil müəssisələrinin 
yaranması oldu. 

Heydər Əliyev 1998-ci ildə 
ölkəmizdə təhsil sistemində 
islahatlar aparılmasına dair xüsusi 

sərəncam imzaladı. Çox qısa 
müddət ərzində “Azərbaycan 
Respublikasının təhsil sahəsində 
İslahat Proqramı” hazırlandı və 
1999-cu il iyunun 15-də ölkə 
başçısı tərəfindən təsdiq edil-
di. Proqramda mərhələlər üzrə 
təhsil sisteminin strukturunda, 
idarə edilməsində, məzmununda, 
maddi-texniki bazasında, iqti-
sadiyyatında, kadr hazırlığı və 
təminatında əsaslı islahatların 
aparılması nəzərdə tutulurdu. 
İslahatların başlaması mıllı təhsilin 
inkişafına güclü stimul verdi.

Möhtərəm Prezidentimiz İlham 
Əliyevin ölkəmizə rəhbərlik etdiyi 
illər çağdaş təhsilimizin tarixində 

yüksək inkişaf, bütün sahələrdə 
islahatların daha da dərinləşməsi, 
təhsilin elmi əsaslara söykənən 
dövlət proqramları vasitəsilə idarə 
olunması dövrü kimi xarakterizə 
olunur. 

Təhsil sahəsinə maliyyə qoyu-
luşunun ilbəil artması Azərbaycan 
Respublikasının Prezidenti İlham 
Əliyevin təhsili dövlət siyasətinin 
əsas prioritetlərindən biri he-
sab etməsi ilə birbaşa bağlıdır. 
Təsadüfi deyildir ki, möhtərəm 
Prezidentin vurğuladığı “Biz maddi 
dəyərlərimizi, iqtisadi potensialı-
mızı insan kapitalına çevirməliyik”, 
“Təhsil Azərbaycanın davamlı 

inkişaf strategiyasının ən öncül 
istiqamətlərindən biridir” kimi kon-
septual müddəaların əsasında da 
məhz həmin yanaşma dayanır. Bu 
mənada “təhsil əsri” elan edilən 
XXI əsrdə yüksək intellektə malik 
insan kapitalının formalaşması və 
güclü iqtisadiyyatın qurulmasında 
təhsilin rolu heç vaxt indiki qədər 
aktual olmamışdır. Təhsilin ayrı-
ayrı sahələrinin inkişafı üzrə ötən 
dövr ərzində 25-dən artıq dövlət 
proqramı qəbul olunmuşdur. 

Son illər Azərbaycanda 3 min 
200-dən çox yeni məktəb bina-
sının tikilməsi, əsaslı təmiri və 
müasir avadanlıqlarla, o cümlədən 
kimya və fizika laboratoriyaları ilə 

təmin edilməsi, bütün məktəblərdə 
kompüter siniflərinin yaradılması 
təhsil tariximizdə ən əlamətdar 
hadisələrdəndir. Sovet İttifaqı-
nın mövcud olduğu 70 il ərzində 
ümumilkdə bu qədər məktəb 
tikilməmişdir.

Məktəblərin infrastrukturu-
nun yeniləşdirilməsi sahəsində 
2004-cü ildə təsis edilmiş Heydər 
Əliyev Fondunun müstəsna 
xidmətləri xüsusilə qeyd 
edilməlidir. “Uşaq evləri və internat 
məktəblərinin inkişafı” proqra-
mı çərçivəsində xüsusi qayğıya 
ehtiyacı olan, kimsəsiz, valideyn 
himayəsindən məhrum, müəyyən 
mənada cəmiyyətin diqqətindən 
kənarda qalan uşaqların təhsil 
aldığı 30-dan çox uşaq müəssisəsi 
əsaslı şəkildə təmir edilərək yeni 
avadanlıqla təchiz olunmuş, əlavə 
yardımçı binalar inşa edilmiş və 
kommunal şərait yaxşılaşdırılmış-
dır. “Yeniləşən Azərbaycana yeni 
məktəb” proqramı çərçivəsində 
yeni məktəblərin tikintisi uğurla 
davam etdirilmişdir. 

Təhsilin yeni məzmunu yeni 
nəsil dərsliklərin hazırlanmasını 
zəruri etmişdi. Müstəqillik illərində 
milli-mənəvi dəyərlər əsasında 
müasir tələblərə uyğun məzmunda 
ümumilikdə 80 milyon çox dərslik 
çap edilib. 

2008-ci ildən başlaya-

raq, ümumtəhsil məktəblərinə 
müəllimlərin işə qəbulu sahəsində 
beynəlxalq təcrübəyə uyğun 
yeni mexanizmlərin tətbiqinə 
başlanılmış, 2011-ci ildə ölkə 
səviyyəsini əhatə etmişdir. Son 3 
ildə ümumtəhsil müəssisələrinə 
müəllimlərin işə qəbulu 
üzrə qaydalar obyektivlik və 
şəffaflıq baxımından daha da 
təkmilləşdirilmişdir. 

Müəllimlik peşəsinin ictimai 
nüfuzunun yüksəldilməsi, yüksək 
bilikli və hazırlıqlı insanların bu 
peşəni seçməsinə stimul yara-
dılması istiqamətində bir sıra 
əhəmiyyətli işlər görülmüşdür. 
Müəllimlərin əməkhaqqı mütəmadi 

olaraq artırılır. 
Ali təhsilin inkişafı sahəsində 

əhəmiyyətli addımlar atılmış-
dır. 2005-ci ildə Azərbaycan 
Bolonya prosesinə qoşulmuş, 
Avropa təhsil məkanına inteq-
rasiya istiqamətində tədbirlər 
həyata keçirilmişdir. Ali təhsil 
müəssisələrinin infrastrukturunun 
inkişafı sahəsində əhəmiyyətli işlər 
görülmüş, bütün universitetlərin 
maddi-texniki bazası əsaslı şəkildə 
yeniləşdirilmişdir. “2009–2013-cü 
illərdə Azərbaycan Respublikası-
nın ali təhsil sistemində islahatlar 
üzrə Dövlət Proqramı”nın icrası 
istiqamətində ölkə Prezidenti 
tərəfindən 10 fevral 2010-cu il 
tarixli “Ali təhsil müəssisələrində 
yeni maliyyələşmə mexaniz-
minin tətbiq edilməsi barədə” 
fərman imzalanmışdır. Həmin 
fərmana əsasən, 2010–2011-
ci tədris ilindən başlayaraq, ali 
təhsil müəssisələrində adamba-
şına maliyyələşdirmə prinsipinin 
tətbiqinə başlanmışdır.

Son illərdə ölkəmizdə “ADA” 
Universiteti, Ali Neft Məktəbi 
kimi yeni ali təhsil müəssisələri 
yaradılmış, M.V.Lomonosov adına 
Moskva Dövlət Universitetinin və 
İ.M.Seçenov adına Birinci Moskva 
Dövlət Tibb Universitetinin filialları 
açılmış, ali təhsil müəssisələrinin 

şəbəkəsi genişləndirilməklə 
əhalinin ali təhsil almaq imkanları 
artırılmışdır. 

Müəllim hazırlığı sistemində 
yeni yanaşmaların tətbiqi, bu 
sahədə pərakəndəliyin aradan qal-
dırılması və səmərəli idarəetmənin 
təmin edilməsi istiqamətində 
institusional dəyişikliklər davam 
etdirilmiş, beynəlxalq tələblərə 
uyğun məzmunca yeni təhsil proq-
ramlarının hazırlanması işinə baş-
lanılmışdır. Azərbaycan Müəllimlər 
İnstitutu Azərbaycan Dövlət 
Pedaqoji Universitetinə qoşulmuş, 
Müəllimlər İnstitutunun Sumqayıt, 
Salyan, Mingəçevir filialları ləğv 
edilmişdir. Regionların sosial-iq-
tisadi inkişafı proqramına uyğun 
olaraq, yeni istehsalat və xidmət 
sahələrinin ixtisaslı kadrlara 
ehtiyacını təmin etmək məqsədilə 
Qazaxda Bakı Dövlət Universite-
tinin, Zaqatalada isə Azərbaycan 
Dövlət İqtisad Universitetinin 
filialları təsis olunmuşdur. Cari 
tədris ilində Azərbaycan–Fransız 
Universiteti (UFAZ) ilk tələbələrini 
qəbul etmişdir.

Son illər ölkəmizdə xari-
ci dildə tədris aparan ali təhsil 
müəssisələrinin və burada təhsil 
alan gənclərimizin sayı artmışdır. 

Əsası ümummilli lider Heydər 
Əliyev tərəfindən qoyulmuş 

istedadlı gənclərin ən aparıcı 
ali məktəblərə təhsil almağa 
göndərilməsi ənənələri indi də 
uğurla davam etdirilir. Azərbaycan 
Respublikasının Prezidenti cənab 
İlham Əliyevin təşəbbüsü ilə 
“2007–2015-ci illərdə Azərbaycan 
gənclərinin xarici ölkələrdə təhsili 
üzrə Dövlət Proqramı” təsdiq edilib   
həyata keçirilmişdir.

 Müstəqilliyin ilk illərində 
dünyanın bəzi ölkələri ilə 
təhsil sahəsində yaradılmış 
əməkdaşlıq sonrakı dövrdə xeyli 
genişlənmişdir. Hazırda 30-dan 
çox dövlətlə təhsil əlaqələri yara-
dılmışdır. Bu əlaqələrin yaradılma-
sında Bakı Slavyan Universitetinin 
xüsusi rolu vardır.

Ölkəmizdə informasiya 
cəmiyyətinin qurulmasının və 
biliklərə əsaslanan iqtisadiyya-
ta keçidin yeni təhsil modelinə 
tələbatını nəzərə alaraq, 
Azərbaycan Respublikası Pre-
zidentinin 24 oktyabr 2013-cü il 
tarixli 13 nömrəli sərəncamı ilə 
“Azərbaycan Respublikasında 
təhsilin inkişafı üzrə Dövlət Strate-
giyası” təsdiq edilmişdir. 

Müstəqil Azərbaycanın təhsil 
sistemində irimiqyaslı islahatlar 
prosesi artıq dönməz xarakter 
almışdır. Möhtərəm Prezidenti-
miz İlham Əliyevin təhsilə diqqət 
və qayğısı sayəsində milli təhsil 
sisteminin aydın sabahını təmin 
edəcək layihələr reallaşdırılmaq-
da, Azərbaycan təhsilinin davamlı 
inkişafına yönəlmiş əsaslı tədbirlər 
görülməkdədir.

Rafiq NOVRUZOV,  
Bakı Slavyan Universitetinin 

prorektoru, professor

�� Ölkəmiz öz dövlətçilik tarixinin çox 
şərəfli bir dövrünü yaşayır. 1991-ci ildə ikinci 
dəfə öz müstəqilliyinə qovuşan Azərbaycanı 
Heydər Əliyev hakimiyyətə qayıtdıqdan sonra 
üzləşdiyi bəlalardan xilas etdi, ölkəmizi davamlı 
islahatlar yoluna çıxardı.

Azərbaycan təhsili müstəqillik yollarında

Yüz milyon tirajla yayılan "China Daily" 
qəzeti AZƏRTAC-ın İdarə Heyəti sədrinin 

analitik məqaləsini dərc edib

�� Yüz milyon tirajla yayılan, dünyanın 
ingilisdilli ən məşhur qəzetlərindən biri olan 
"China Daily" Azərbaycan Dövlət İnformasiya 
Agentliyi – AZƏRTAC-ın İdarə Heyətinin 
sədri, OANA-nın prezidenti Aslan Aslanovun 
"Siyasətdə varislik: Azərbaycanın taleyini 
və simasını dəyişən 26 il" sərlövhəli analitik 
məqaləsini dərc edib. 

Məqalədə ulu 
öndər Heydər Əliyevin 
Azərbaycanda xaos və 
anarxiyanın, dərin siyasi-
iqtisadi böhranın, vətəndaş 
qarşıdurmasının, qeyri
sabitlik və ümidsizliyin 
müşahidə olunduğu bir 
vaxtda – 1993-cü ildə xalqın 
təkidli tələbi ilə hakimiyyətə 
qayıdışından sonra ötən 26 
ildə Azərbaycanın keçdi-
yi inkişaf yolu təhlil edilir. 
Qeyd olunur ki, Azərbaycan 
xalqının böyük oğlu Heydər 
Əliyev ölkənin çətin vaxtın-
da dövlət idarəetməsinin 
sükanı arxasına keçərək, 
müdrikliyi və fitri idarəetmə 
istedadı sayəsində ölkəni 
dövlət müstəqilliyini itirmək 
təhlükəsindən xilas etdi, 
ictimai-siyasi sabitlik yaratdı. 
Azərbaycanın tarixində yeni 
səhifə açan bu 26 illik dövr, 
həyatın bütün sahələrində 
misilsiz inkişafla səciyyəvidir.

Azərbaycanda milli siyasi 
doktrinanın varisliyi barədə 
geniş təsəvvür yaradan 
məqalə oxucuları əsası 

1993-cü ildə Heydər Əliyev 
tərəfindən qoyulmuş strateji 
kursun hazırda Azərbaycan 
Prezidenti İlham Əliyev 
tərəfindən uğurla davam etdi-
rildiyi və bunun real nəticələri 
haqqında məlumatlandırır.

Məqalədə, həmçinin 
Prezident İlham Əliyevin 
Azərbaycana rəhbərlik 
etdiyi 16 ildə həyatın bütün 
sahələrində baş verən misil-
siz irəliləyişlərdən, köklü isla-
hatlardan bəhs olunur. Müəllif 
Azərbaycanın ictimai-siyasi 
sabitlik əmsalına, iqtisadiy-
yatın rəqabətqabiliyyətliliyinə 
görə postsovet məkanında 
lider ölkə olduğunu, eləcə 
də ölkəmizin təşəbbüsü və 
iştirakı ilə reallaşdırılan trans-
milli energetika və nəqliyyat 
layihələrinin əhəmiyyətini 
oxucuların diqqətinə çatdı-
rır. Həmçinin 2016-cı ildə 
Prezident İlham Əliyevin 
himayəsi, birinci xanım 
Mehriban Əliyevanın dəstəyi, 
Heydər Əliyev Fondunun və 
AZƏRTAC-ın təşkilatçılığı 
ilə Bakının Dünya Xəbər 
Agentliklərinin V Konqresinə, 

Asiya və Sakit Okean 
Ölkələri Xəbər Agentlikləri 
Təşkilatının (OANA) XVI 
Baş Assambleyasına yüksək 
səviyyədə ev sahibliyi etdiyini 
xatırladır. (Məqaləyə keçid: 

https://www.chinada-
ily.com.cn/a/201910/16/
WS5da6c7f8a310c-
f3e35570d75_1.html) 

Qeyd edək ki, 
ümumilikdə, 100 milyondan 
çox çap və onlayn abunəçisi 
olan "China Daily" təkcə 
Çində deyil, regionda, eləcə 
də dünyada ingilis dilində 
nəşr edilən ən nüfuzlu 
qəzetlərdən biridir. Qəzetin 
xarici ölkələrdəki oxucula-
rının sayı yerli oxuculardan 
daha çoxdur. Bu da onun 
qlobal nəşr olduğunun 
göstəricisidir.

AZƏRTAC ilə "China 
Daily" arasında əməkdaşlığa 
dair anlaşma Agentliyin İdarə 
Heyətinin sədri Aslan Asla-
novun Şanxay Əməkdaşlıq 
Təşkilatının birinci Media 
Sammitində iştirak etmək 
üçün ötən ilin iyununda 
Pekinə səfəri çərçivəsində 
qəzetin rəhbərliyi ilə 
görüşündə əldə olunub. O 
vaxtdan bəri AZƏRTAC və 
"China Daily" Azərbaycan və 
Çinin ictimai-siyasi, iqtisadi, 
mədəni həyatında və digər 
sahələrdə baş verən mühüm 
yeniliklər barədə mütəmadi 
informasiya mübadiləsi 
aparırlar.

Qəzet ilə sıx 
əməkdaşlığına, iki ölkə 
arasında informasi-
ya mübadiləsindəki 
fəallığına, qəzetin həyata 
keçirdiyi layihələrdə fəal 
iştirakına görə AZƏRTAC-a 
"China Daily" tərəfindən 
"Fəxri beynəlxalq media 
tərəfdaşı–2019" mükafatı 
təqdim olunub. 

Şahin CƏFƏROV, 
AZƏRTAC-ın xüsusi 

müxbiri 
Pekin

Ötən dövrdə peşə reabilitasiya 
mərkəzinə 1720 gənc qəbul edilib

�� Əmək və Əhalinin Sosial Müdafiəsi 
Nazirliyi yanında Dövlət Sosial Müdafiə 
Fondunun 1 saylı Sağlamlıq İmkanları Məhdud 
Gənclərin Peşə Reabilitasiya Mərkəzinə ötən 
dövrdə 1720 gənc (o cümlədən cari ilin 9 ayında 
123 gənc) qəbul olunub.

Qeyd edək ki, 
müəssisə sağlam-
lıq imkanları məhdud 
gənclərin sosial və peşə 
reabilitasiyasının təmin 
olunması, onların əmək 
bazarına inteqrasiyasının 
asanlaşdırılması məqsədi 
ilə fəaliyyət göstərir. 
Burada gənclərin kom-
püter istifadəçisi, dərzilik, 
bərbərlik, ağac üzərində 
oyma, toxuculuq, 
rəssamlıq, xalçaçılıq, aşbaz köməkçisi, montajçı-operator və 
s. üzrə peşə hazırlığı təmin edilir.

Peşə təlimində olduqları müddətdə gənclərin burada 
dövlət hesabına yataqxana, yemək, tibbi-fizioterapev-
tik xidmət və s. ilə təminatı da həyata keçirilir. Kursları 
bitirənlərə peşə şəhadətnamələri verilir. 

Hazırda Peşə Reabilitasiya Mərkəzində 100-ə yaxın gənc 
peşə təlimindədir.

Z.BƏŞİRQIZI,  
“Xalq qəzeti”

İrfan Çiftçi: Türk dövlətləri arasında mədəni 
əlaqələrin genişləndirilməsi təqdirəlayiqdir

 Növbəti sammit gələn 
il Türkiyədə keçiriləcək. O 
zamana qədər Azərbaycana 
türk dövlətlərindən 
nümayəndələr gələcək, 
burada müxtəlif istiqamətli 
layihələr həyata keçiriləcək. 
Misal üçün, ortaq media 
platformasının yaradılma-
sı, mədəniyyət və sənət 
nümayəndələri arasında iş 
birliklərinin formalaşdırılması 
barədə qərar qəbul olunub. 
Bu ideyaların necə həyata 
keçiriləcəyi mövzusunda 
müzakirələr aparılacaq”.

İ.Çiftçi əlavə etdi ki, 

indiyə qədər türk dövlətləri 
birlikdə bu layihələri həyata 
keçirirdisə, bundan sonra 
bəlli bir qurum tərəfindən 
reallaşdırılacaq: “İndi onun 
şöbələri və mərkəzi hara-
da olacaq, dəqiq bilinmir. 
Sammitdə sənət qurumla-
rının iştirakı bir qədər zəif 
idi. Gördüyüm qədəri ilə 
türk dövlətlərindən yalnız 
Azərbaycanın mədəniyyət 
naziri Əbülfəs Qarayev işti-
rak edirdi. Digər dövlətlərin 
də mədəniyyət nazirləri bu 
sammitdə iştirak etsəydi, 
məncə, mədəniyyət 

sahəsində daha çox 
nailiyyət əldə etmək olar-
dı. Bundan sonra onlar da 
fəal şəkildə bu layihələrdə 
iştirak etməlidirlər. Çünki türk 
dövlətləri arasında musiqi, 
sənət, teatr, universitetlərin 
bir-biri ilə sıx əlaqələr sax-
laması, tələbə mübadilələri 
şəklində münasibətlərin qu-
rulması vacibdir. Bunun üçün 
də bu proqramların uyğun-
laşdırılması lazımdır”.

Söhbəti yazdı:  
M.MÜKƏRRƏMOĞLU, 

“Xalq qəzeti”

Türkiyənin Azərbaycandakı mədəniyyət və tanıtım 
müşaviri İrfan Çiftçi bildirdi ki, ölkədə keçirilən sammiti 
diqqətlə izləyib. Müşavir sammitdə müzakirə edilən 
mövzuların əhəmiyyətindən danışaraq dedi: “Nursultan 
Nazarbayev gözəl bir təklif irəli sürdü və məmnuniyyətlə 
qarşılandı. O qeyd etdi ki, sammitin adı türkdilli dövlətlər 
deyil, Türk Dövlətləri Birliyi olsun. İslam Konfransı 
Təşkilatı, digər beynəlxalq təşkilatlar kimi bir təşkilat 
olaraq fəaliyyət göstərsin. Onun da müxtəlif şöbələri 
olsun. Bu şöbələr – xüsusən də mədəniyyət şöbələri, 
TÜRKSOY, türk mədəniyyəti, türk parlamentləri qurumun 
ətrafında yenidən təşkilatlanacaq...

 Akademik Zərifə Əliyeva adına  
Milli Oftalmologiya Mərkəzinin Şəki filialı açılır 

�� Şəki bölgəsinin əhalisinə yüksəkixtisaslı oftalmoloji 
yardımın göstərilməsi məqsədilə 2019-cu il oktyabrın 25-də Akademik 
Zərifə Əliyeva adına Milli Oftalmologiya Mərkəzinin Şəki filialının 
rəsmi açılışı olacaq. Bu münasibətlə həmin gün Səhiyyə Nazirliyi, 
Azərbaycan Oftalmoloqlar Cəmiyyəti və Akademik Zərifə Əliyeva 
adına Milli Oftalmologiya Mərkəzinin təşəbbüsü ilə Şəki şəhərində 
“Respublikanın regionlarında oftalmologiyanın inkişafı, problemləri, 
nailiyyətləri” mövzusunda 7-ci regional konfransı keçiriləcək. 

Konfransın məqsədi oftalmologiya 
sahəsində baş verən yenilikləri, 
nailiyyətləri araşdırmaq, təkliflər 
vermək, oftalmologiya sahəsində 
baş verən ən son yeniliklərdə region 
həkimlərinin iştirakını təmin etmək və 
onların da bu yeniliklərdən istifadə 
etməsinə dəstək olmaqdır. Konfransda 
region və mərkəzin həkim heyəti 
iştirak edəcək və oftalmologiyanın 
müxtəlif sahələrini əhatə edən 
mövzularda məruzələrlə çıxış 
edəcəklər.

Şəkidə, həmçinin oktyabrın 26-da 
Azərbaycan gənc oftalmoloqların 
“Müasir oftalmologiyanın son 
nailiyyətləri” mövzusunda XIII 
elmi-praktiki konfransı keçiriləcək. 
Konfransın məqsədi gənc 
oftalmoloqların bilik və bacarıqlarını 
nümayiş etdirmək, oftalmologiya 
sahəsində əldə olunan son 
nailiyyətləri, yeni müayinə və müalicə 
metodlarını müzakirə etmək və 
öz sahələrində mütəxəssis olan 
oftalmoloqların təcrübələrindən 

yararlanmaqdan ibarətdir.   
Milli Oftalmologiya Mərkəzinin elmi 

məlumat, tədris və təşkilati-metodik 
bölməsinin rəhbəri, tibb üzrə fəlsəfə 
doktoru Yazgül Abdıyeva bildirib ki, 

konfranslar beynəlxalq əhəmiyyətli 
olub, öz sahəsinin peşəkarı olan yerli 
və xarici oftalmoloqların iştirakı ilə 
keçiriləcək.

